
brahmōvāca
vācāṃ vahnērmukhaṃ kṣētraṃ chandasāṃ sapta dhātavaḥ Á
havyakavyāmṛtānnānāṃ jihvā sarvarasasya ca Á Á 1 Á Á

sarvāsūnāṃ ca vāyōśca tannāsē paramāyanē Á
aśvinōrōṣadhīnāṃ ca ghrāṇō mōdapramōdayōḥ Á Á 2 Á Á

rūpāṇāṃ tējasāṃ cakṣurdivaḥ sūryasya cākṣiṇī Á
karṇau diśāṃ ca tīrthānāṃ śrōtramākāśaśabdayōḥ Á
tadgātraṃ vastusārāṇāṃ saubhagasya ca bhājanam Á Á 3 Á Á

tvagasya sparśavāyōśca sarvamēdhasya caiva hi Á
rōmāṇyudbhijjajātīnāṃ yairvā yajñastu sambhṛtaḥ Á Á 4 Á Á

kēśaśmaśrunakhānyasya śilālōhābhravidyutām Á
bāhavō lōkapālānāṃ prāyaśaḥ kṣēmakarmaṇām Á Á 5 Á Á

vikramō bhūrbhuvaḥ svaśca kṣēmasya śaraṇasya ca Á
sarvakāmavarasyāpi harēścaraṇa āspadam Á Á 6 Á Á

apāṃ vīryasya sargasya parjanyasya prajāpatēḥ Á
puṃsaḥ śiśna upasthastu prajātyānandanirvṛtēḥ Á Á 7 Á Á

pāyuryamasya mitrasya parimōkṣasya nārada Á
hiṃsāyā nirṛtērmṛtyōrnirayasya gudaḥ smṛtaḥ Á Á 8 Á Á

parābhūtēradharmasya tamasaścāpi paścimaḥ Á
nāḍyō nadanadīnāṃ tu gōtrāṇāmasthisaṃhatiḥ Á Á 9 Á Á

avyaktarasasindhūnāṃ bhūtānāṃ nidhanasya ca Á
udaraṃ viditaṃ puṃsō hṛdayaṃ manasaḥ padam Á Á 10 Á Á

dharmasya mama tubhyaṃ ca kumārāṇāṃ bhavasya ca Á
vijñānasya ca sattvasya parasyātmā parāyaṇam Á Á 11 Á Á

ahaṃ bhavān bhavaścaiva ta imē munayō’grajāḥ Á
surāsuranarā nāgāḥ khagā mṛgasarīsṛpāḥ Á Á 12 Á Á

gandharvāpsarasō yakṣā rakṣōbhūtagaṇōragāḥ Á
paśavaḥ pitaraḥ siddhā vidyādhrāścāraṇā drumāḥ Á Á 13 Á Á

anyē ca vividhā jīvā jalasthalanabhaukasaḥ Á
graharkṣakētavastārāstaḍitaḥ stanayitnavaḥ Á Á 14 Á Á

sarvaṃ puruṣa ēvēdaṃ bhūtaṃ bhavyaṃ bhavacca yat Á
tēnēdamāvṛtaṃ viśvaṃ vitastimadhitiṣṭhati Á Á 15 Á Á

svadhiṣṇyaṃ pratapan prāṇō bahiśca pratapatyasau Á
ēvaṃ virājaṃ pratapaṃstapatyantarbahiḥ pumān Á Á 16 Á Á

sō’mṛtasyābhayasyēśō martyamannaṃ yadatyagāt Á
mahimaiṣa tatō brahman puruṣasya duratyayaḥ Á Á 17 Á Á

pādēṣu sarvabhūtāni puṃsaḥ sthitipadō viduḥ Á
amṛtaṃ kṣēmamabhayaṃ trimūrdhnō’dhāyi mūrdhasu Á Á 18 Á Á

pādāstrayō bahiścāsannaprajānāṃ ya āśramāḥ Á
antastrilōkyāstvaparō gṛhamēdhō’bṛhadvrataḥ Á Á 19 Á Á

sṛtī vicakramē viṣvaṅ sāśanānaśanē ubhē Á
yadavidyā ca vidyā ca puruṣastūbhayāśrayaḥ Á Á 20 Á Á

yasmādaṇḍaṃ virāḍ jajñē bhūtēndriyaguṇātmakaḥ Á
tad dravyamatyagād viśvaṃ gōbhiḥ sūrya ivātapan Á Á 21 Á Á

yadāsya nābhyānnalinādahamāsaṃ mahātmanaḥ Á
nāvidaṃ yajñasambhārān puruṣāvayavādṛtē Á Á 22 Á Á

tēṣu yajñasya paśavaḥ savanaspatayaḥ kuśāḥ Á
idaṃ ca dēvayajanaṃ kālaścōruguṇānvitaḥ Á Á 23 Á Á

vastūnyōṣadhayaḥ snēhā rasalōhamṛdō jalam Á
ṛcō yajūṃṣi sāmāni cāturhōtraṃ ca sattama Á Á 24 Á Á

nāmadhēyāni mantrāśca dakṣiṇāśca vratāni ca Á
dēvatānukramaḥ kalpaḥ saṅkalpastantramēva ca Á Á 25 Á Á

gatayō matayaḥ śraddhā prāyaścittaṃ samarpaṇam Á
puruṣāvayavairētē sambhārāḥ sambhṛtā mayā Á Á 26 Á Á

iti sambhṛtasambhāraḥ puruṣāvayavairaham Á
tamēva puruṣaṃ yajñaṃ tēnaivāyajamīśvaram Á Á 27 Á Á

tatastē bhrātara imē prajānāṃ patayō nava Á
ayajan vyaktamavyaktaṃ puruṣaṃ susamāhitāḥ Á Á 28 Á Á

tataśca manavaḥ kālē ījirē ṛṣayō’parē Á
pitarō vibudhā daityā manuṣyāḥ kratubhirvibhum Á Á 29 Á Á

nārāyaṇē bhagavati tadidaṃ viśvamāhitam Á
gṛhītamāyōruguṇaḥ sargādāvaguṇaḥ svataḥ Á Á 30 Á Á

sṛjāmi tanniyuktō’haṃ harō harati tadvaśaḥ Á
viśvaṃ puruṣarūpēṇa paripāti triśaktidhṛk Á Á 31 Á Á

iti tē’bhihitaṃ tāta yathēdamanupṛcchasi Á
nānyadbhagavataḥ kiñcidbhāvyaṃ sadasadātmakam Á Á 32 Á Á

na bhāratī mē’ṅga mṛṣōpalakṣyatē
na vai kvacinmē manasō mṛṣā gatiḥ Á

na mē hṛṣīkāṇi patantyasatpathē
yanmē hṛdautkaṇṭhyavatā dhṛtō hariḥ Á Á 33 Á Á

sō’haṃ samāmnāyamayastapōmayaḥ
prajāpatīnāmabhivanditaḥ patiḥ Á

āsthāya yōgaṃ nipuṇaṃ samāhita -
staṃ nādhyagacchaṃ yata ātmasambhavaḥ Á Á 34 Á Á

natō’smyahaṃ taccaraṇaṃ samīyuṣāṃ
bhavacchidaṃ svastyayanaṃ sumaṅgalam Á

yō hyātmamāyāvibhavaṃ sma paryagād
yathā nabhaḥ svāntamathāparē kutaḥ Á Á 35 Á Á

nāhaṃ na yūyaṃ yadṛtāṃ gatiṃ vidu -
rna vāmadēvaḥ kimutāparē surāḥ Á

tanmāyayā mōhitabuddhayastvidaṃ
vinirmitaṃ cātmasamaṃ vicakṣmahē Á Á 36 Á Á

www.prapatti.com 4 Sunder Kidāmbi



śrīmadbhāgavatamahāpurāṇam dvitīyaskandhē ṣaṣṭhō’dhyāyaḥ

yasyāvatārakarmāṇi gāyanti hyasmadādayaḥ Á
na yaṃ vidanti tattvēna tasmai bhagavatē namaḥ Á Á 37 Á Á

sa ēṣa ādyaḥ puruṣaḥ kalpē kalpē sṛjatyajaḥ Á
ātmā’’tmanyātmanā’’tmānaṃ saṃyacchati ca pāti ca Á Á 38 Á Á

viśuddhaṃ kēvalaṃ jñānaṃ pratyak samyagavasthitam Á
satyaṃ pūrṇamanādyantaṃ nirguṇaṃ nityamadvayam Á Á 39 Á Á

ṛṣē vidanti munayaḥ praśāntātmēndriyāśayāḥ Á
yadā tadēvāsattarkaistirōdhīyēta viplutam Á Á 40 Á Á

ādyō’vatāraḥ puruṣaḥ parasya
kālaḥ svabhāvaḥ sadasanmanaśca Á

dravyaṃ vikārō guṇa indriyāṇi
virāṭ svarāṭ sthāsnu cariṣṇu bhūmnaḥ Á Á 41 Á Á

ahaṃ bhavō yajña imē prajēśā
dakṣādayō yē bhavadādayaśca Á

svarlōkapālāḥ khagalōkapālā
nṛlōkapālāstalalōkapālāḥ Á Á 42 Á Á

gandharvavidyādharacāraṇēśā
yē yakṣarakṣōraganāganāthāḥ Á

yē vā ṛṣīṇāmṛṣabhāḥ pitṝṇāṃ
daityēndrasiddhēśvaradānavēndrāḥ Á

anyē ca yē prētapiśācabhūta -
kūṣmāṇḍayādōmṛgapakṣyadhīśāḥ Á Á 43 Á Á

yat kiṃ ca lōkē bhagavanmahasva -
dōjaḥsahasvad balavat kṣamāvat Á

śrīhrīvibhūtyātmavadadbhutārṇaṃ
tattvaṃ paraṃ rūpavadasvarūpam Á Á 44 Á Á

prādhānyatō yānṛṣa āmananti
līlāvatārān puruṣasya bhūmnaḥ Á

āpīyatāṃ karṇakaṣāyaśōṣā -
nanukramiṣyē ta imān supēśān Á Á 45 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

dvitīyaskandhē ṣaṣṭhō’dhyāyaḥ Á Á

www.prapatti.com 6 Sunder Kidāmbi


